
Sona Ahone

ANAA SUNZUM NU NUANU

S> nwomaa hé behyerele befiri Franze dwudwure nu wo afoe
1732. Besa beneeneane nu maa Rev. J.R. Gschwend sa
hyerele ye bieku wo afoe 1929 wo Abibire nu wa. Ba hyere
ye wo dwudwure pée nu wo amaemae pée so. Bafa dwudwure
bo owo ebiala maen nu bo se okenga okote ye bo o. Ote
sunzum nu nuanu bd ebiala nea nu a owu kye bo y' ahone
nu ted, kye bo Nyamee nwuii n'ala. Onate odiyifo Hezakee so
somane edwure ne maa 2ogyuli dasanie biala bere wo afoe
gyaa — nnu aburotwe ne nzia koraa yee bewo Yesu 2. Na
ngoma em) ahone fofore one adwene fofore, na emo aye me
mmenia na me koso ma ye emd Nyamee. (Hezakee 36:26-
28).



SONA AHONE

NYAMEE AWURO ANAA ABONZAM ADWUMAYELE - SUA.
(1 Yohane. 3:4-10)

Se ekenga nwomaa he a, fato w'adwene nu kye. Ote kye
nuanu bo omad €kora nwu wonwod, kye bo Nyamee nwu wo
n'ala pepeepe. Sona nea bo yenye ta yed, na Nyamee de
onea ahone nu. (1 Sam. 16:7). Nyamee nwu ye kyebo yete
biala.

Bebo bebo anoanu mukoraa be baba yee ole abonzam. Ote
ewiase ne awosii nu hene one ewiase nyamee. Okora kakyi
yenwo kye anwuro abofo na koso otte so. na ofa mmienzua
ne mmrasua fa ate te so. Se oba ye kye beye abonzam
subae bekyire a, ne bebo bewo y'afa ne afe yaa. Na anoanu
adiyifoc pée nate nakanaka adwuma so kakyi benwo kye
Nyamee abofo, anaa asomafoe na koso ne bette sd. Onye
kye ye maa oye ye nwanwa ofi kye abonzam ne bobo kakyi
yenwo kye haae abofo. (2 Korontofoe 11:13,14). Abonzam
asisi mmenia pee anye afei koso wamaa b’adwene nu aye
awosii. So mati omma bennwu Nyamee ye do ne anaa
y'animuyam ne ye defoe Yesu Kristo. (2 Korontofoe 4:4).
Mmenia bo ewiase hene ne asisi benye ne ngora nnwui kye
be tutu mmirika be koto daa amanee nu, ne sée bd ogye nu.
Bete kye bebo bawud wo Nyamee nyunu, na ewiase he
sunzum yee onea beso 0. (Efesofoe 2:1-2). Ye s> n'ati,
Nyamee Awa ne wale ewiase kye obaa sekye abonzam
adwuma. (1 Yohane 3:8). Iti emd bere benwo ase bema
Nyamee. €md si abonzam ate na okowati kofi emd anwo.
€mo pingye Nyamee na okopingye emo. (Yakobo 4:7-8).

Se ekenga so nwomaa hye na enea nu foto ne a, ekora nwu
wo bobo wahone nu. Ma wonwo ate ma Nyamee neenea
w'ahone nu. Se wahone nu bone la ali na nahore nne nu a,
nnesu aprowaa, na mmom ka wd bone ne kyire Nyamee. Se
yeka kye.yenye bone a, ne ye lakalaka yenwo na ne nahore
nne yenu. S¢ yeka ye bone yekyire a, Nyamee te nahorenie,

one teneneenie kye okofa ye bone kohye ye. Na wate yenwo
wafi bo ondengye nwo. Se yeka ye kye yenye bone a, ne
yemaa Nyamee ye ngondombonie na Yedwure ne nne yenu.
(1 Yohane 1:1-10).

€mo bere emd nwo ase wo Nyamee ye tumi n'abo, na dkofa
emd bone kohye emo, na onate Yesu Kristo so ne ye mogya
ne wawunzi emo bone ne emo nwo fie mukoraati. Ebiala bo
owwura Nyamee tumi n'abo nen ne owura abonzam tumi bo.
Ebiala bo onzd Nyamee ne, ne 29so abonzam. Se enwu kye
ewwura Nyamee tumi n'abo na ewo abonzam dee n'abo a,
nnesu wonwo aprowaa. Ote pa kye €koha wo bone kohyire
Nyamee. Onate Yesu Kristo bo oware ewiase, na Oooléle
deboneyefoe ngoa ne kole wo maa wonwo koto wo. Ye yee
ootetere anyesinimafoe nye, na oyere ye firi awosii nu wale
haae nuo. Yesu wale kye obaale ye fi abonzam sanu ne
bone tumi bo. Na yiti yanya bone fakye. Egyi Nyamee
krongrono bo onwu wo mvealee nu dwure ne nyunu. Jse wo
tianu adwene mu koso. €ngohora ngofa wonwo anaa w’adwene
ngofea ye Nyamee. Sona bo obore asoe ne onde dwure
anaa? Na bo obore anyea ne onwu nikyee anaa: (Edwein
94:9).

Na ye’'nye nwu ebiala kyebo otutu ye gya 5. Nyamee pingye
ye paa na onea ewiase mu koraa. Ofa y’'anwo sere ma ebiala
boyee y'ahone nutes. (2 Bereso 16:9).

Nyamee nea ebiala gya bo otutu ne, nea ebiala ngora mvea
awosii nu bo onwu yed. (Job 34:21-22).

So nati Yesu aamva yenwo anndo beso ofi kye ne ose bo
owd benu 5. (Yohane 2:24).

Nhyiraa yee ole sona bo bafa ye mvom soe bahye ye na
bakata ye bone so 0. Nhyiraa yee ole sona bo Nyamee
ammu ye amumu yd0 waangua ye so, na nnaka nnaka nne
ye sunzum nu 9. (Edwein 32:1-2). Afei kenga (Edwein 51)
koso. Yesu gu so ofre ye ne kye. Emd bo emd aye adwuma

na bafeo, na basoa emo ningyein mukoraati, emo bera me
bere na ngoma emo kole be nwomea. (Mateo 11:28-30).

FOTO NE MO NGYIREKYIREMUA

FOTO BY JLI MOA

So foto hye kyire abosomsomnia bie bo oye bone 2. Ote ebie
bo bewwore ye fofore, na ewiase ne anwonae akonnd yee
ohye ye so 2. Foto ne kyire kye bo Nyamee wuin ne
pepeepe. Yenye aye sonn sonn, na s bo waye ne kyire kye
ote nzadwoam. Kenga (Mmebu 23:29-32). Nwa yee ye wora
abo? Nwa yee yenye asd sée 9? Beboyee bete na nzaa nwo
na besd nzaa bo bafra ye benea. Nea nzaa bo behwie
begua kwangoa nu. Oka kye ewoo, na yenoa te bore. Se eno
na “eboa, engora ndwudwo pa ofi kye ne w'adwene nu aye
w) basaa. Se enea sona tire ne bo owo foto nmanu nea,
ekonwu sona ahone bdo ngaka aholoo ape yenwo ayia 9.

Oka bone aholoo bo owo sona ahone myds! Ahone ne wo afia
na bere yee bone mukoraa fi ba 0. Nyamee nate ye diyinie
Yeremia noa nu hane kye: Ebiala ngora nde sona ahone bo.
Anwonyeale wo nu paa bo sana besa. (Yeremia 17:9).

Sona ahone nu yee bone mukoraa fi bad. Awue, awuelile,
agyaa-sekyere, adifuu, anyeborole, one bone mukoraa. Ningyein
tee hye mo mu koraa fi sona ahone nu yee obas. Na ogua
sona nwo fie na omma sona nwo nde. (Mateo 7:21-23).

1. KRAKUM - Anomaa hye nwo ye ebiala nyemene. Na koso
ote ahandae. Se enea sona ahone nua ne okyire kye bone
bo ote yenu ne te ahandae. Abonzam ne ote Nyamee haae
bofo wo anwuro do. Na oyele ahandae ne anyeborole iti ye
gyinabea bore ye. Onate so ahandae n’aso maa afei okakyiri
Nyamee pofoe — abonzam. (Aizaya 14:9-17; Hezakee 28:12-
17).

Ahandag—:- fi abonzam kuro n’afia, na okora kakyikakyi yenwo

atéé péé so. Ahandae te ahomasoe. Oma ehie md> ma
benwo so nate kye banya sikaa ti. Ebie koso ma yenwo so
wo y'ahodee bo ole ti. Fofore koso ma benwoso wo be
nwomaasua nu. Ebie mo koso fa agudee ye benwo hyireei na
benye nzo ebiala paain anaa akwadaa. Fofore koso fa be
nana mo agyapadee behoahoa benwo. (Aizaya 3:16-24). Fofore
koso bo be sona mumua ne alapaa kye bewura ndaadee
hanahana, anaa beye benwonae nahanaha. Ebiemo koso fa
be maen bo befi nu hoahoa benwo. Nyamee kyi ahandae, na
onwu bebo bedwo ne anwunvoin. (1 Petro 5:5). Nyamee kyi
ahandae ono bebo bebu benwo mo. (Mmebu 8:13). Ahandae
ma ningyein sekye na oma sona bo ase. (Mmebu 16:18).

2. KYEA - So kaka hye gyibere ma anwonae nu akonno, ha
hwinie, adwamamm). Bone bo babobo be dumaa hye ko so
paa wo ene wiase yeanu. Ewiase ko awieleg, iti emotie
nahore ne bo Yesu bo ye nwu dawure ne na emd li so. Yesu
hanehye koye afoe apéé nyo ehye kye: ngyea ne bo okd
awielee ne koye kye Sidom ne Gomorrah. Na Abibire nu
maemae péé fre sona bo obo adwamae ne kye kyea. Yesu
nwa nna ewiasefoe mmienzua nee mmrasua ngome yee beye
sd bone ne 5. Na Nyamee awuro mmenia koso ye sd. Afei
sukuufoe, Ewofoe suanu (Hotels) kye enne anibue awa iti
ebiala kora ye bo okuro 2. So eyelee tee hye mo nate sini,
abilie gore ne bool bole ne atee p@ so yee obad. Oma bo
Nyamee fre ye kye bone ne, mmenia péé abu benye agua
s0. Mmenia bo obo -million bo bete mmabunu asi be adwene
pi kye: s ehye md> wo. sini ne angore ahorod nu na yenea
na ye ye bie a, otte bone. Na beye ehye befa benwo bekd
bone nu. Benwa beye na mmienzua o! mmarasua o! banya
dibea. Benyunu kogua ase na banu benwo. Nekaa bo bego
abilie ne po yee ofa adwamanmo ba paa 5. Nyamee sona bd
odimu te kye Joseph ne ebiemd tele benwo maa Nyamee lili
besi. Nyamee nwa nnemaa yebo adwamae na yete yenwo.
Bone biala nno bere bo oko sona mumua nu, sana bd obo
adwamae. Aso €nze ye kye. Wo sona mumua ne te Nyamee
asone-sua? bo Nyamee sunzum krongono ne te nu 5?7 Na
\yamee koso te wo nu 5? Elle wo sona mumua n'aso tumi

sana Nyamee. (1 Koronto 6:18-19). Iti se ebie sekye Nyamee
asonesua ne a, Nyamee koso kosekye ye. Emote Nyamee
asone-sua na ye nwo te. (1 Koronto 3:17).

3. PRAKO - Kaka prako gyi bere ma nzaa none, ne potwaa.
Prako de alee biala odi bie Nikyee biala b okope y'enyeso
ne, ye dee o! Nna ye dee o! Odi so n'ala yee mmenia bie mo
te 0. Bedi ngaka bo bende apo, bedi nae fuii, ono bobo
baanhwie be mogya baangua 5. Prako nwonae ye nyemene
koso omma ye nwo nnde. Ofi ningyein te bo odi n’ati. Ebie te
kye sigarette noa, taa ne bondo pesale, na afei koso be nono
nyire bo bete poizen bebokae. Bebo beno taa na begua asra
nen, sO ningyein ne akyekye be, mmienzua o! mmrasua o!
bengora benne benwo. Sana Nyamee sunzum ne yee okohora
kole bed. Abonzam afa be aye ye ngoaa kye beye so.
Asonefoe nguro kye bekono sigarette wo Nyamee asone-sua
n'anwo. Nzuati yee wo sona mumua ne bo Nyamee sunzum
te nu ne de €no sigarette 0? €no so nyaa mvamva hye? So
yee Apposolo Paul hane kye: €mo te Nyamee asone-sua na
Nyamee sunzum te emo nu, iti s€ ebie sekye Nyamee asone-
sua ne a, Nyamee koso kosekye yeso sona ne. (1 Koronto
3:16-17; 6:18-19).

Sona biala bo ote adifuu ne’n, Nyamee mmu ye hwee wo
y'’enye so. Yetena ase na yedidi, na yennidi na yendena ase.

Se ehoe ku wo a yee edidio, na bo ote adifuu ne de, bo daa
oka ole kye, fama me fama me ma ni na ehoe ku me. Sona
bo ote adifuu ne yeko nnyi Ié. Odidi see yeko nnyi. Mosese
nwomaa ne kyire kye: se ebie te nzadwoam na ote adifuu de
a, besi ye nyoboe ma owu. (Deut. 21:18-21). Nzadwoam ne
adifuu maa bedi hiaa. Se daa eno nzaabo, na afei edidi
somaa na €da de a, ne nzu yee gkohera anaa nisua yee ene
eye ne womma kola 5? Wonwo kola so anaa ekohera
ndangure. (Mmebu 23:21). Biaa sikanie bie fale yenwo tore
ye sikaa so, nzaa ne mmrasua so. Na wammbena Nyamee
si atéé owuli, na ohore abonzam kuro na onwuni amanee na
otena-ne yeale nu. Nyamee nwa nnemaa yeno nzaa na nzaa

tte alec. Bia, otte alee bo bedio, oma sona adwene ye ye
basabasa. Oma bebo beno ne ye ngwaseade. Nzaa maa
mmenia kuku benwo anaa be pirepira benwo. Iti ote
ngwaseasem kye €kono nzaa seresere na €kobod. (Mmebu
20:1).

Bebo beye nzaa seresere, bebo betone ne bebo beno ne
Nyamee kobua befo. Ebie mo alé nzaa none nu nzabranoa,
em) sakyera emd adwene na Nyamee ahennie ne apingye.
Nnefa nzaa ma ebie ngo no na obo, nzuati yee obobd €nod?
S> mmenia hyemd nngo nya Nyamee ahennie ne. Nne mma
eye wonwo kwasea, na mmenia bo bebo adwamae, bo 0s0
bosoe, bienzua bo one obiengo bienzua da, bo ofa obiengo
aye, bo ope anoanu mukoraa nngonya Nyamee ahennie ne.
(1 Koronto 6:9-10).

Bone te anwonae nu adwuma. Na anwonae nu adwuma ne
la ali pefee. Yee ole adwamae, efie, bosoe sone, bayie.
Mmenia akakyi benwo pofoe, yee bekdoké ngondii. Bete
ahooyea, befe eyaa, bahyehye benu kye bekd koe. Benate
ahenzem, abusuanzem, ne amanzem so be ko betie tia
benwo. Bebo beye so nikyee n'amu koraa ngonnya Nyamee
ahennie ne. Nne no nzaa bo okofa wo nomui 5 na mmom
ma Nyamee sunzum krongron ne owura wd nu. (Efesofoe
5:18).

Yesu ato ye sa wafre ebiala bo suhoe kui wo sunzum nuo,
obra na 2ono nzue wo me bere. (Yohane 7:37,38). Ebiala bo
suhoe kui ne obra, se ¢llé sikaa po a bra na bano bie.
Sunzum nu nzue. (Aizaya 55:1). Ebiala bo okono nzue he bie
ne, suhoe nngohui ye lle. Nzue bo ngofa ngoma ye ne koye
abura wo ye nu, na okofa ye koho daa ngoa nu. (Yohane
4:14).

4. AKYEKYERE - So kaka hye nate nyaa nyaa. Ote
akwadworo, mondoho one bayie. (1 Sam. 15:23). Akwadwonie
biala bo onguro adwumayele ne, daa odwene bd dkonya yeo.
(Mmebu 21:25,26). Yosua hahyirele Isrealfoe ne kye: nnemaa

emotena wa mbae, emd ha benwo beefa asee ne na emoye
so adwuma. (Atemuafoe 18:9). Sona bo ote akwadword na
ote nyaa ne ngonya hwee ngofi Nyamee bere. Yesu nwa bo
mmodene na fa atee teamaa m'anu. (Luka 13:24). Na boyee
owuii ne kohd nu. (Mateo 7;8). Ofi Yohane subonie ne so
baapem kekesaala de Nyamee aheunie ne befa ye anwosere
ne anyesere so. (Mateo 11:12).

Se Nyamee ka kyire wo kye fa wo ngoa ma yea, anaa
w'ahone ma ye a ne ebere ala ne-abonzam bo ote akyekyere
wd wonu ne, dka kyire wo kye wonde, ehema, anaa kyea bo
ekonya yenwo ne, na ahd. Nakoso ebia, ne kyea ne ando
wo. Mondoh) tte nikyee pa. Se ete kye Nyamee fre wo a nne
kakye me wonde bosome anaa afoonaa. Se ete sunzum
krongono ne komvida nnemaa epini w‘ahone. (Heb. 3:7-8).
Adinzifoe ne abayifoe fa akyekyere boen ye ayire. Befa beye
ayire beye ngoyaa.

Okyire bone bo mmemia fa benwo beto so na be yakyi
Nyamee 5. Kye ekosu kofre Nyamee mmere bo anwoyeale
abd wo anaa nikyee bie ahia wo nen, ebie mo afa benwo
bato bosoe so, adinzifoe so, nyoboe so. Na bo bayifoe bie
koha ne yee betie na beye 5. Ose kye emofa benwo beto bo
oma ngoa na odbore nikyee biala n'aso. Yee ole Nyamee.
Nyamee sele Isrealfoe ne mo kye: nne md> ma bayifoe tena
ase. Nnemd> ma menwu emd nu bie kye oma owa bienzua
anaa brasua fa sée nu. Komea bo ofa bosoe kye ngom,
bayifoe bo oye musue, ne ngoyaa, anaa bo okye ngaa nwo.
Bo ofre ewomee, ono bo obisa fuii do nikye. Na Yehowa
Akyiwadee yee ole bebo beyo so mukoraa. (Deut. 18:10-12).
Se yeko ahokyere nu na yesu yefre teasefoe Nyamee ne a
okoye ye kofi nu. Nyamee kyire ye ate bo yefa so 0. (Edwein
37:23). Se emd nu bie nde apo a befa sona ne beho asore
mbaanyi bere ma bebo mbaee bema ye, na be popa ye
sakyee wo Yesu Kristo dumaa nu. Na gyidi mbaee ne koma
yenwo kosa. Nyamee «ofa ye bone kohye ye. Emoha em:
bone behyire benwo benwo na emobo mbaeo na beko sa
emd anwonyeale. (Yakobo 5:14-16).Nyamee sele Isrealfoe ne

md kye nne mo fa be mma bebo afores. Na kuro n'asi yee
mmenia hyemd kotena 2. Ngoyaa, adwamaefoe, awudifoe
bebo besd bosde one bebo bete anoanu mukoraa. (Yohane
Adi 22:15).

Nemo di ehyemd nu biala si, ofikye bolakalaka emo. (Aizaya
8:19-20). Mmere bo ekenga nwomaa kaaba hye ne’'n dwene
yenwo kye Nyamee dwudwo kyire wo. Tie bo Nyamee ka ne
na fa w'ahone ne wongoa ma ye. Mabusuafoe, nniengo mo
ne mmenia péé kodwudwo kofa me nwo kye, enede maye
kristonie.

Ma se enwu Yesu Kristo dea anigye bo ekoyae ne koboso
koraa. Yesu anuonyam ne ye daa ngoa ne kotena w‘ahone
nu. Okoma ewue ne abonzam nwo suroin bo dla wo so ne
kofi bere (Heb. 2:14-15) aama w’ahone annye seresere kye
akyekyere boe. )

5. ABOA - Dte kaka bo yenye ye se, yenwo ye suro na afei
okye sona podi. Na kaka n'ahone ye se ofikye onzuro hwee.
Se s0 kaka he te w'ahone nu a, omaa efe eyaa, eye atianu
serg, eye anyeborole na edi awue. Se so ningyein hye bie te
w'ahone nu a ‘ko Yesu bere, na okoye yemu koraa kofi wo
nu na wama wonwo ato wd.” Nne mma efe eyaa, na eyaa
sekye nikye. (Edwein 37:8). E€yaa fa sona ko bone nu.
(Mmebu 27:4). Se ete sona bo efe eyaa, bo mbaee ma
yamee ma wahone to nzue nu. (Osen 7:9). Nne fe eyaa.
(Kolo. 3:8).

Mmenia péé no nzaa ma benye so ye be krakra kye aboa na
beye bone. Ote kye nzaa bo bafra yeo na yenoa te bore kye
ewoo. (Deut. 32:33). Nne fe eyaa na eku ewa, eye, ehu,
anaa ebiengo. Na Nyamee yee otua sona bone so kere o.
Yesu sela be kye: Do ebiengo kye wo bobo wonwo. (Marko
12:31). Nyamee nwa se yefa ye biengo mo bone yekye be a,
ye koso okofa ye dee kohye ye. (Mateo 6:12).

6. EWOO - Dte anyeborole. Yenye borole Adam ne oye

Hawa mmere bone be wo Eden gaden n'anu ne. Ne Nyamee
abiengo paa yee ole Adam ne Hawa. Oko nea benwo ngyeremd
ne nosoa: na one be di ngomo. Abonzam wuni ye so nati
ofare ewoo so oolakalakale be. Ofi kye: ewoo te anyeborole
ne nakanaka. Omaa Adam ne Hawa t6 né Nyamee mmeraa
ne. Se ewoo sunzum te wo nu a oma wonye boro ebiengo
aye, ye boo, y’'agyapadee biala bo ole yed. So bo abonzam
n'ate ewoo so yore n‘ati Nyamee foane Adam ne Hawa file
Eden gaden n’anu. Abonzam sekyele odo ne abiengoa bo ola
sona ne Nyamee afia o; omaa sona kakyiri Nyamee pofoe.
Hue kora twe nungune maa okora ku oye. (Mmebu 6:34). Se
ebie ne obiengo ye adwuma bo nu a, ahooyea ti ne opo ye.
So ala yee owo Nyamee mmenia koso nu 9. Se Nyamee yira
be biengo adwuma a ne be nye boro. Ma sunzum krongron
ne bo Nyamee ahwie agua w'ahone nu ne yi w'ahone ne na
anza angonye ahooyea ne anyeborole sona. (Romafoe 5;5).

7. POROHYEE - Porohyee te kaka bo okora da nzue nu ne
etiso mukoraa 5. Alee bo odio yee ole nyaa mona ne
nnetere. Ogyi bere ma potwaa anaa adifuu. Afei koso ote
sikaa anyeborole, bo yee ote bone mukoraa ndii 5. (1 Timoteo
6:10). Mborohyee biemo wo Kongo asee n'aso bo yee bedi
ngyiregyira. SO maen ne wo Abibire nu wa. Mborohyee ne mo
didi too kopem mmere bo beko ko yi maa beko ne
kopakyepakye na bawuwu 5. Sona bo ote adifuu biala mbena
kye: se ole nigyee a oma ebie bo w’ahia yeo bie. Onate atéé
anaa adwumate biala so pena ewiase agyapadee, bo ongye
na wasekye na'so. Yesu hye ye kye: ye boaboa ye agyapadee
noa wd anwuro. Nekaa bo awuefoe nne bere na bengo bubu
bengo wuad na mvoraloo ngolioi nna ongoli naakye. Na nekaa
bo w'agyapadee wo ne ebere yee w'ahone wo. (Mateo 6:19-
21). Bia bie bo befre ye Akae mane yenye borole sikaa
kokore ne dwete ne ndaadee pa n’ati, one y’busuafoe mukoraa
wuli maa beboso nuane. (Yosua 7). Yuda Iscariot mane
yenye borole sikaa iti oyele Yesu mane lelé sikaa, na nziae
obore yekome wuri, ne ote Yesu asuafoe ne kd. Ebie mo fa
be sikaa bo banya ye ne di tumi wo ahiafoe so, ebie md
koso fa be dibea kyireckyere benwo. Na Yesu nwa emd nea

emd> nwo yé wo adifuu nwo. Na nna nikyee bo sona anyae
maa waboso n'anu yee ye ngoa te 9. (Luka 12:15). Ebie mo
pena agyapadee be taataa so. Na Nyamee nu de bete
ahiafoe. (Luka 12:16-21). Me nwa nnemaa sm> dwenedwene
bo emo koli anaa bo emo kohera nwo. Na emo Baba bo owo
anwuro ne kofa bo ohia emd> mukoraa koma emo.

8. ABONZAM - Yee ote anoanu mukoraa baba. O Ye yee
omaa yeye bone o, na osa nea sona ahone so. Jsa nea
ngaka bo y'abobo be dumaa wo nwomaa hye anu mukoraa
s0. Na emode emo baba bo emo fi ye nu yee ole abonzam,
na ye neyee yee emo yo. O ofi ahyease ne opere anoanu na
onngyina nahore so; ofikye ote anoanufoe mukoraa baba.
(Yohane 8:44).

9. NZRAMAA - Dkyire sona tiboa bo owo ye nu 2. Foto hye
anu de ote tuu, bone ne ahuhu bera amaa wakakyi awosii,
na ongora onnda kyebo ahaa ose kye otao. (1 Timoteo 4:1-
2; Heb. 10:22).

10. ANYEA - Nyamee nye nwu ne ngaa mukoraa, na onwu
nikyee biala bo owo ahone nu 2. Nikyee biala ngora mvia
Nyamee bo yenye te kye séé bo ofram ne. Nyamee nwu
ahone nu mvialee nu dwure ne bo ahone asusu mukoraa.
Nekaa biala bo ekoye bone, kye awosii kabii bie nu o! Se
koso ehwayee tumm bie any o! Nyamee Nye nwu ye mukoraa.

11. TENVERAMA MAA MAA B) JTE SEE - Tenverama
maa maa bo wape wayia abonefoe ahone nwo ne kyire kye
Nyamee ye do yee wape yenwo wayiad. Nyamee nguro
abonefoc wue na mmom kye oko sakyera y'adwene na
wanya ngoa. (2 Petro 3:9). Yesu wale kye obaale abonefoe.
Anigye piri ba Nyamee ahennie n’anu se abonefoe ko sakyera
y’adwene a. (Luka 15:7). Na tenverama maa maa ne md Koso
ka Yesu mogya nmanwo dwure. Nyame Awa ne wale oyere
ewiase bone. (Yohane 1:29).

12. SORO ABJFO - Ogyi bere ma Nyamee dwure. Nyamee

ka kyire be bo be lakalaka be ne kye. Se abonzam lakalaka
emd a nne maa emodtie. Nyamee nwa emo bo baye adwuma
bafe na bone aye ningyein bo nu ye n6 na oso emo ne, emd
bra me bere na ngoma emo kole emo nwomea. Na Nyamese
ye do one ye haae ne kowura wonu.

13. ABUBURE - Ote nzengyerenee ma Nyamee sunzum
korongron, ye yee doye Nyamee ahindasem kyire 5. Wo bone
ne nahore n'anwo. (Yohane 15:26). Sunzum korongron bo
owd ahone n'anwo ne kyire kye: okyi nekaa bo bone di
tumio.

Foto hye bo ote ahone hye anu ne te kye w'ahone dee ne
anaa? Su to Nyamee so, bukye w'ahone nu ma ye, ma
yedwure n'anu kanea ne owura w'ahone nu. De Awurade
Yesu di na okole wo. (Aso. 16:31). Nyamee ahye wo bo kye
okd sesa w’ahone, ngoma wo ahone fofore ne adwene fofore.
(Hezakee 11:19).

FOTO BJ 2T SO NYD

Foto hye kyire ahone bo wasakyera na opena Nyamee. Abofo
ne tira pea Nyamee dwure bo ote ngoa ne na ote ase na otra
ngrande nufanu. Owo ko ekera ne sunzum nu. Jbua nyolee
ne adwene ne ahone nu ndee. (Heb. 4:12). Nyamee dwure
se!l €mo kye bone akatua yee ole ewue. (Rom. 6:23). Sona
‘kowu na babua ye ndee. (Heb. 9:27). Na beko to abonefoe
ne koye sée bo ogye n'anu. (Adi 21:8).

AHONE B) YEE BONE HYE YED

Abofo ne tira tire kokroka wo ye sa ko anu. Ofa ehye bo
abonefoe koko, kye sona biala kowu. Afei sona mumua bd
yesekye sikaa wone mmere wo yenwo ne kowu. Bo sona
mumua ne pena biala yefa yema ye, na okowu na waporo na
nzuroin, yee bekoli ye nnaeo. Ebiala wu a nziaesona mumua
ne ne ekera ne kohd koofite. Nyamee atemuo Bia n‘anyunu.
Na bo yenate bo sona mumua n'aso yaye ne Nyamee kobua

14



2. FOTO BY J2T) SO NYD



yendee. Se¢ Nyamee haae ne wura ye nu a okofoa awosii ne
esuroin kofi yenu. Na Nyamee ye do ne ye haae ne koha
ahone bo waboto ne hyere. Se oba ye so a ne ngaka bo
bete nzengyere nee wo ahone na nu ne wati. Deboneyenia
ma Yesu bo ote ewiase kanea ne ate ma ootena wo nu. Na
awusii nu adwuma mu koraa kowati kofi ahone n’anu, kyebo
enwui wo foto na nu n‘ala pepe. Yesu sele: be kye me yee
nde ewiase haae ned, ebiala bd> okoli mesi ne nngonate
awosii nu. (Yohane 8:12). Abue bu bo yee okuro awosii nu
adwuma tra haae nuo. Mmere bo Yesu hore Yerusalem
asonesua n'anu bere ne, ofoane be bo bedi dwaa na besesa
sikaa mukoraa poe buturi. Na ohane kye mawuro te mbaebo
awuro, nzuati yee emofa bekakyi awuefoe ne nzemonedifoe
suad. (yohane 2:13-17). Nyamee awuro yee ole wahone.
Awurade Yesu amma kye ode yefi yebone nu angome na
mmom kye ode yefi bone tumi bo. Se Yesu ba na ocbaye emo
nnehyee a ne emo aye nnehyee amba. (Yohane 8:36).

FOTO BJ JTD SO NZA

Ewa yee yenwu deboneye nia bo wanu yenwo koraa wo
y'ahone nu 9. Wanwu ye bone péé bo yeti bebole Yesu
mmiemudua nu ne na ohane y’ahone. Onea mmiemudua bo
Nyamee abofo ne yere edwure ne nu hyirele ye ne a, ne oye
ye yea wo yahone nu Afei deboneyenia ne anwu 2odo boyee
onate Yesu Kristo so wanwu yed. Wamaa y’hone ahoro, na
wale wali kye Yesu te Nyamee Awa. Na owuli mmiemudua
n'aso, mane ye. Ote nahore kye befifini Yesu mbrein, betetele
nwosere beguare ye nyunu, bebobole ye asotoro. Befare
nnadowaa bebole ye sa ne ye gya wo bakaa n’aso. Afei
befare mowue kyere besoale ye, owuri fa tuale ye ti kere. Ye
bone ti yee bepirare yeo. Nyamee mane ye bone asotwe lale
ye so. (Aizaya 53).

Nyamee Sunzum krongono ne ye do ne di tumi wo ahone
bo banwunzi nu ne, kye bo wale Yesu wali ode di kye bafa
ye bone bahye ye. Iti ote nga wo ye nu kye Yesu mogya ale
ye. (1 Yohane 1:7). Ode di kye ebiala bo wafa yenwo wama

Yesu Kristo ne nngowu sunzumnu na okonya ngoa bo olle
ayielee. (Yohane 3:16). Yesu afa yenwo wabo aforee wama
ye iti yanya fahodi, ofikye bafa ye bone bahye ye. (Efeso
1:7). Se Yesu batena wd nu a, €po ewiase ningyein mukoraa
na epena Nyamee nu ningyein, si ate. Ngaka bo begyigyi
sona ahone n’asi. Abonzam wo bere dee a ne wape yenye
kye ekosa koye bone na wasa anaa wanya ate wawura wonu
bieku. Yesu sele: sona ne kye emd wene na emobd mbaee
na emosi abonzam ate na okowati kofi emonwo. (Yakobo 4:7).

FOTO BJ JTJ SO NNA

Foto hye kyire kristonic bo wanya ahoto bo olle awielee wo
Awurade Yesu Kristo nu. Jlle ahohoahoa biala wo ewiase
sana Yesu Kristo ye mmiemudua n’anwo, so yee benate bebd
ewiase mmiemudua nu. (Galatifoe 6:14). Yesu awu mmiemudua
n'aso amaa yawu yama bone na y'atenase yama tenenee. (1
Petro 2;24). Babo Yesu mmiemudua nu bama ewiase iti ose
kye y’enate sunzum nu, na nne maa yedi anwonae akonno si.
(Gal. 5;12-25). Afei oka ye kye: yepena tenenee si ate, na se
ebie kwati tenenee a onngonwu Awurade. Na ye de ye
mmeraa b yatd ti yee bepirare yeo, na ye amumuyo ti yee
be buburi yes. Na ye asomdwee nwo yee behwene yeso maa
ola le ye so. Na befifini ye nyamaa maa opakye’pakyere na
ye kana n’anu yee befa besa ye anwonyeale 5. (Aizaya 53:5).
Yesu te hene na ahaa ofata kye bebo ye hene abotire ne'n,
befare mowue kyero yee besoale yed. Befare mbrein befifini
yetianu, beguane ye nyunu ase, betetele nwosere beguare ye
nyunu. Na bebule ngotodwe wo yenyunu hane kye: Yudafoe
hene yee ole ehye O! Na befale ye behore beehole ye
mmiemudua nu. (Mateo 27:27-31).

Asorefoe péé wo bere bo befre benwo kristofoe, na bebo
mbaee, beko Awurade adidi, beto dwein beye Nyamee aye na
koso be bone ne maa bebd Yesu mmiemudua nu bieku. Nna
bebo befre me kye: Awurade! Awurade! Namu koraa yee
bekoho Nyamee ahennie n'anu 5. Na mmom bebo beye bd
Baba bo owo anwuro ne kuro ne. (Mateo 7:21-27). S¢ cuea

foto n'anu a ekonwu Yuda sikaa boto ne. Yuda yere Yesu
mane l'ele sikaa dwetebona aburasa. Ofikye sikaa anyeboro
asi yenye na wahera ye tena. Behyele y’atadee n'anu, na bo
owd yebo ne koso behwene so tondo. (Edwein 22:18).

Befare peale bewore yemvenu maa mogya ne nzue fili nu
guare. (Yohane 19:33-37). Ako ammo ne Peter asa ye penza
wo abaya nanyu nu kye: onze Yesu. €mo awu ama bone na
emote ase wo Nyamee Awa ne Awurade Yesu Kristo nu.
(Rom. 6:11). Iti emokora di Yesu nwo adanzee? Yesu sele be
kye: ebiala bo okopo me wo mmenia nyunu ne, mekoso
ngopo ye wo me Baba bo owd anwuro n'anyunu. (Mateo
10:32). Se ebie pena kye odi me si de a opa yenwo si, ofa
ye mmiemudua na oli mesi. (Mateo 6:24). Na se ebie ammva
ye mmiemudua na woanni me si a ne SO sona ne omvata
me. (Mateo 10:38).

Tete nyoboe bo opakyere ma ne meod
Ma nwati manvea wo nu
Ma nzue ne mogya bo ofi wo mvenu
guare ne oye me bone ayire.
Na owunzi me nwo fie mukoraa.

FOTO BJ 9T SO NNU

Foto hye kyire deboneyefoe péé bo Nyamee anwu be
anwumvoin na wafa be bone wahye be 5. Bekye boyee sona
mumua ne aye Nyamee awuro troloo, nekaa bo Nyamee
asonesua ne owa, ne sunzum korongono ne ted. Se ebie do
me a odi me mmeraa so na mekoso metena ye nu. (Yohane
14:23). Nyamee nate Awurade Yesu Kristo so hyira dasanie
biala.na opagya ye so. (Luka 1:52).

Afei ahone ne akakyi Nyamee bo ote ase ne dee na ote
yenu. Afei otte abonzam dee ko na mmom yenwu Nyamee
sunzum korongono ne kye ote ye nu. Afei ahone ne otte
busuefoe ko, one ningyein bo abonzam kuro ko. Na mmom
balua ye wo asec pa so maa okora su maa péé: odo, anigye,

asomdwee anwoberasee, odwo gyidi ne anidaho ne maa
ahorod bo ote pa ma Nyamee ne sona koso. Afei okokakyi
dupon wo yenu. Na wanya sunzum bo 5bd anwoonae ne
y’akonno mmiemudua nu. Na Yesu wale bd oba bieku ne
hye ye ma, Nyamee ye do bo ote bere daa ne koso hye ye
ma. Nhyiraa yee ole sunzum nu ahiafoe na be yee beko maa
be konwu Nyamee. (Mateo 5:8). Ohene Davide huni Goliat,
nziae onwuni kye ose kye ye sa ka tumi bo owdo Nyamee nu.
Ofiri y'ahone nu mukoraa su frele Nyamee. Ohane kye: Nyamee
bo ahone foforc ma me, na bo sunzum fofore bo yebo timu
m’'a hone nu. (Edwein 51). Ose kye epa wonwo si na eba
Nyamee bere kye bo Davide yere ne. Ye kye bo akwadaa
hohwinic ne yakyiri mbrako alee lile na oware Nyamee bere
ne. Onwa Baba maye anwuro ne wonyunu bone. Nyamee dé
se gye bone na enu wonwo a ofa kye wo. “Nyamee bobo yee
ohyele bo kye ngofa sunzum fofore ngowura wdo nu, na ma
ma wo anwoonae ahone na anate m'ahyedee n'a nu.” Na
ngoye nyoboe ahone ngofi wo nu. Apam fofore yee Nyamee
aye na wafa owa Yesu Kristo ye mogya ne waso yenoa.

Iti s enea foto hye a enwu kye abofo ne asa awa bieku
aaye bebo be konya daa ngoa ne a somuo na dbd bebd
besuro ye n‘anwo waen. (Edwein 34:7; 91:11; Daniel 6:22;
Mateo 2:13; 13:39; 18:10; Asomafoe 5:19; 12:7-10).

Abonzam gyi ahone n’asi paa kye opena ate saba nu bieku.
Iti otu yefoe kye yewen na yebo mbaee: ofi kye: ye tamvo
abonzam ne nate kye gyata bo obobd nu pena bo okonya ye
kohye yeo. (1 Peter 5:8). Emo si abonzam ate na okowati kofi
emd nwo. (Yakobo 4:7).

FOTO BJ JTJ SO NZIA

Foto hye kyire ebie bo wasa yesi wafi Nyamee bere. Oye
anwunvo. Yenye kd aha ahonu, okyire kye ye Nyamesom noa
abre ase, te kye ebie bo yenye ko na oto ngosied. Yenye ko
bo waha ne koso nate opena ewiase akonnodee na omvele.
Haee, bo owo yenu ne noa abere ase, na bo ohane ye kye

one Kristo konwu amanie ne a nua, na ongora ngyina bere
pindii k6. Oko asore kobo mbaee daa nakoso obo mmodene
kye ofa ewiase subae ne kofea y’ahone nu. Otie abonzam
dwure na onndie Nyamee dwure. Nzohwe ape yenwo ayia na
ongora nni so ngonim. Nzramaa tiboa bo> owd yenu ne
y’ahone nu ne anua, na wama mmiemudua n’anu aye nno.
Ohye yebo to ndendae na oyakyi mbaee bole. Na oma
abonzam bo obo yenwo mbembee ne nya yenwo ate wura
yenu. Na krakum subae hye yebo wura ye nu: na Jye
ahandae na ofa ye asore bo oko ne hoahoa yenwo. Na
yewora fi kye Nyamee nate adom so yee oléle yeo.

Nzaa koso bo ye pdoe bo opena kye owura nuo. Se ebie
lakalaka ye kye: ehye de te aborof nzaa iti no kaa na otte
hwee. €ya ne ye wora afi yenwo. Nzaa kaa bo okofa koha
yenoa ne te kye asue ba bie bo okobo asubondene nud. Se
brasua bie su nzaa ma chu woafoe md> a ne osusu kye otte
bone biala. Bo oka ole kye me su me ma be mbae na me
de me nno bie. Na koso olakalaka mmenia péé fa be ko
bone nu. Adwamamd ne ayefere dwure ye nyemene wd
abonzam kuro. Ebiemd koso tie ngomo bone bego abilie ne
ebuo dwudwure fawo ko bone nu. Ne kaa bo mmenia go ne
yee ofa bone aholoo péé bao. Akristofoe atéé bo bafa so
beno kuruwa taa anaa sigarette koso otte ma yee! Awurade
Yesu anno kuruwa lle iti onye kye yobo yeli yesi kye- akristofoe
ne no bie. Abonzam lakalaka wo kye se eye bone ko twe a
otte hwee, na okoso ye alaa kopem kye bone kofa ye
nnomua. Se oba ye soa abonzam kosa kootena w’ahone bo
bawunzi nu n‘anu bieku. Nyamee ye do n'anoa adwo wo
wonu nati, ekotie sona mmom koyakyi Nyamee dee bo okoha
kohyire wo. Otie sona na osa yesi na okakyi sona nne
abonzam akoa. Ofa ndae ne amoe dwure gua yenwo fie. Na
ye noa bo ahaa ofa bo mbaee na oye Nyamee aye ne, ofa
ka musue dwure. Se abonzam nwui kye ate kaa bie la bere
pe ne wafa so wawura wonu. Na ahooyea kakyi yenwu
nwusina wura wo nu na dye atee kaa ne maa oye pirikua
maa one ye abofomd bawura wo nu.

Se yaanea yenwo ye a sikaa anye borole kowura y’ahone nu
maa yekoye bone. Ose kye yekae Awurade afutae bo ofa ma
ye ne kye. €mo wene, na emd bo mbaee na emd aangd
nzohwe nu. (Mateo 26:41). Na boyee oye ye kye ogyibere ne
onea ye yé na wamvi ase. (1 Koronto 10:12)/ €mo wura
Nyamee akodee n‘amu koraa na emo ahora ne abonzam
defedefe ne ali asi. (Efesofoe 6;11-18).

FOTO BJ JT9 SO NZOO

Foto hye kyire kye bo sona fa yenwo ma Nyamee na afei osa
yesi a y'ahone nu ye 2. Ofale yenwo mane Nyamee maa
sunzum korongono ne wurare ye nu ne ene otte so ko. Ne
yenye labere na oko Awurade adidi, na ene otte so ko. Okyire
bo wate Nyamee dwure ne na wasenze ye kome na wanzakra,
na waho bone nu ne so yee y'ahone nu teo.

Yesu nwa se deboneyenia sakra na afei osa yesi a sunzum
krongono ne fi ye nu na okd Kyinikyini nyaamd so pena
nekaa tena. Na se wanya nekaa, wandenaa, oka ye kye:
mesa me ko mesua daa nanu. Na oba banwu kye baprepra
nu na basiesie nu a, oko kofa sunzum nzoo boka yenwo so
beba tena wonu. Bo baaboka ye so ne ye bone tra ye bobo.
Se beba tena yenu a, sO sona n'asetena ye bone tra daa ne.
(Luka 11:24-26). Kye kyea kosa koho ye fee nwo bieku, se
ebia prako see okosa koho netere nu bieku. (2 Peter 2:22).

Nyamee dwure kyirekyire sona ahone nu pepeepe. Bone afa
ye ngondombo ne ye tetateta wawa sona asetena nu y'ahone
nu na wali nu hene. Se enwu sona bo ote soa ne yenyunu
asesa na y'ahone nu fie ne la so wo bere. Se oba ye soa
sunzum krongono ne tutu fi y'ahone nu, ofikye sunzum
krongono ne ngora ne bone nndena. Haae ne awosii ngora
nyia "ate biala so mma onye ye. Sona ahone ngora nye
Nyamee awuro, na ongora nye abonzam awuro koso. Abofo
ne gyi bere ma Nyamee dwure. Se otu fi ahone na nu a okd
kaa na wanea yesi kye ebia sona ne konu yenwo na
wasakyera y'adwene, kye bo baa deseefoe sakrale ne. Ne

one mbrako yee bela, na ne ye komui so kye ahaa okonya
mbrako n'alee ne bie koli nakoso ebiala amma ye bie. So
mmere ne okayele ye bone bo wayed na onunu yenwo na
ohane kye: Me sa me ko me Baba bere na me ka kye, Baba
maye anwuro ne wonyunu bone, na menvata kye €kofre me
ewa ko. Onate kye onunu yenwo wo ye bone n'anwo ne'n, ye
Baba fale ye bone hyele ye. Ole I€ ye toro nu maa behuni
nandwie bo walo maneye. Nakoso s> foto hye de sona ne
nnyane adwene sakyera bo oko maa okosa kohd Nyamee
bere 5, na wabu ndwere wo Yesu nyunu na wasere bone
fakye. So sona ne tiboa awu kye dadee bo bafa bawura sunu
na waye koo na wayera 2. Jle asoe koso onnde dwure, dle
anyea koso onnwu nikye. Na koso onnwu abonzam kuma
kroou ne bo ongohye okwato nu ne. Omvere hwee, se oye
bone wo badwa nu po koraa omvere. Abonzam ali hene wo
ye nu, na ote ye asipim so wo yenu. Sona nyunu de oye
yenwo kye tenenee nie na koso otte so. Waye kye asielee bo
bo baye yenwo fitaa na koso nu do de ote mmowue bd
waprd. (Mateo 23:27).

Nahore sunzum bo ote ye nu ne akakyi ngondombo sunzum.
Ngaka ne mo biala le ye sunzum bo ote sona nu bo ofa ye
boneo. Sona ne pena kye ode yenwo fi bone tumi bo na koso
ongora ofiky waye bone n'akoa. Yanwu nahore dwure ne bo
Nyamee nate asomafo Peter so hane ne kye: akatua beni
yee ose bo otietia Nyamee Awa ne sod, na babu Apam
mogya ne bo bafa bete benwo ne ahuhudee. Na ba sopa
adom krongono ne? (Heb. 10:28-29; 2 Peter 2:1-14).

Aliemaa bo ekenga ehyed, se so yee wa’hone nu te dea, fi
w'ahone nu su fre Nyamee ma ole wo ngoa. Se enu wonwo
wo w'ahone nu a okuro kye ode wongoa, na dnwunzi wonwo
amu koraa. Jko kyekye abonzam ne y’apamfoe kofi w'ahone
nu kogua dedeede. Abrabo te kye kwatanie bie bo ohore Yesu
bere, na osele ye kye. Ekuro a ma menwo ye me sé ma me
kwata ne hd. Na Yesu buale ye kye me kuro wonwo ye wo
sé. (Marko 1:40,41). Na koso se €koso ala bere wo kome to
wosi de a, engonya hwee ngofi Nyamee bere. Ofi kye aye

27



ewue na ayakyi ngoa ne awosii ayakyi haae. Na bone akatua
yee ole ewue. (Romanfoe 6:23).

FOTO BJ 97O SO MOTWE

Ewa koso yenwu deboneyenie bie bo wapini y'ahone kye
ongoli Yesu si na yede opingye ewue. Onwu amanee ye
nwonae nu. Ewue (ngramba ne mmowue) awa ye bere
mmere bo yenye olla ate, na osiesiele yenwoo. Afei opena
kye obo mbaec na koso onya Nyamee sunzum rie no ye
ndwudwo. Bo oliengo mo fa kyekye ye wora mukoraa te
mbae. :

Se opena kye odwene Nyamee nwo a abonzam mma y'ate,
ofa ewiase ningyein péé sie yenye so na odi yenwo angore.
Ye sikaa ne y’ahodee nngora nne ye, na koso ongora nndoa
ye ngoa so. Obiengo wiasefoe bo ono be bo nu nate ne po
nngora moka ye. Na haa okuro kye one Nyamee bo nu wo
ye yalepa so, koso waha nziae.

Mmenia mbembem wu bo baanya ate baanbena Nyamee si
atee. O iti benwa empena Nyamee si ate mmere b omaa
yenwu yed. Onde awerekyekyere dwure biala mmere bd owu
9. Na bo obua ndeen ne ka yekye: Fi me so ko! badome wo,
ko gyatanaa n’anu ebere yee basiesie bama abonzam ne
y'abofo mo o. (Mateo 25:41). Ola bere ma sona kye okowu
pecko. Na ewue n’asi nen, beko bua ye ndeen. (Heb. 9:27).

FOTO BD 3T SO NGONA

E€wa yee yenwu Kristonie bo wali nzohwe, anwoonae akonnd
ne abonzam nakanaka so ngonim. O Bas0 ye banea ate péé
so nakoso wali ye mukoraa so ngonim. Onate Kristo anwosere
so wali ngonim. Wayie Kristosom nu amirika ne tu. Nna sd
angome na mmom onea Yesu bo ote gyidifoe mukoraa pesie
ne bo oli nzia ne. (Heb. 12:1,2)/

Abonzam ne y'abofo mukoraa ape gyidinia n'ahone nwo ayia
kye be pena ate beko nu na koso beye mbae; Ahandae,
sikaa anyeborole ne bera bone bo epde n‘asi ne yenwo
apord. Yennwu kyea ne aboa ko na mmom boanyii ne
afunumu. Ofi kye ote lecho bia abonzam kakyi yenwo ate péé
so, na dkakyi ye dumaa koso. Se oba ye kye Nyamee fofore
o! Se oba ye kye haae bofo o! Kristonic ne nwuye mukoraa
nu nzonzonee. Na koso nu biala ngora nni nahore Kristonie
bo wawu wama bone ne ewiase n’aso ngonim. Y€ nwu sona
fofore bie bo wahwe ngrande bo ofa wo ahone n'anu. Na
koso ofa Yesu dwure ne kyekye ye wora kye: Nhyira yee ole
kye ebie mo sopa emo na bepdo emd na be bo anoanu ka
edwure te biala begua emd so wo me dumaa nu-ti. £md> ma
benye ha na emo akatua te piri wo anwuro do. (Mateo
5:11,12).

Abonzam te pese mengomeya iti obdo mmodene kye okototo
Kristonic ne Nyamee afia na otete one Nyamee ye do n’anu.
Na Kristonie ne le anidasoe ka kye: Nwa yee okotete me ne
Kristo do nu 9? Me nwo bo okohia me anaa, ahometere
anaa, epoen anaa, €¢hoe anaa, amanee anaa ngrande? £€mo
ma emo nye ha na emo akatua te piri na ye nate so di
ewiase so ngonim maa obeso. (Rom. 8:35-37).

Boyee owura Nyamee ye koe atadee ne kora gyina bere wo
mmere bone ne noa, na onate sunzum krongono so di tumi
w) abonzam ne ewiase nzohwe so. Afei owuii kye Kristo bo
ote yenu ne le tumi tra abonzam ne ye mmenia mu koraati:
Ofi kye bo ote yenu ne le tumi tra abonzam ne ewiase. Yesu

di abonzam ne bone so ngonim; na yenate ye so yeali bo
obo s0d> na yanya anumuoyam abotire .ne.

Kristonie tiboa ne nzramaa ne ta na owowo. Gyedi ne sunzum
krongono ayi y’ahone nu tekye. Nyamee abofo bo owo anwuro
ne kae ye bohye bo odi mu bo bafa bahye bebo bali ngonim,
kosi awielee ne. (Ady. 2:7,11,17,26; 3:5,12,21).

Sikaa boto bo basangye ye noa ne kyire kye wafa y’ahone ne
bo ole mukoraa wama kye befa beye Nyamee adwuma. Nne
ehye angome na mmom ofa bie ma ahiafoe na oye so ndoto
so dudu, ma kye befa beye Nyamee adwuma. Onate ate péé
so fi yepe nu boka maa beye Nyamee adwuma. Paanoo ne
egyein bo la kendee nanu ne kyire kye: odi yenwo ni na
yenye la bere. Onga nzaa, na omva nzaa nye yaleeg, na onni
mogya, nae fuii mva ngua yenwo fic. Onni taa na onhua
asera, na omva taa nwura ye gye-abo: ofikye ose kye odi ye
sona-mumua ne ni kye Nyamee awuro. Onze Kye ono sigarette
ofi kye ye sona-mumua ne te Nyamee asone-sua. (Asomafo
15:20). Obo mbaee daa wo y’ahone nu. Na kye bo ewie nu
te biala oko asore. Daa oboaboa y'awurofoe noa ne be bo
mbaee, ofi kye: kristonic ngora ngwati mbaebo, kye bo egyei
ngora ngwati nzue ne. Nwomaa bo babukye nu ne Kkyire
Nyamee dwure bo babukye nu ba ma ye 5, wo ne me.
Okenga na osua nyanza fi nu daa. Ote ye gyabo kanea ne
akofona by odi abonzam so ngonim, one sunzum fanu alee,
odwodwo suhoe koso. Otaa fa Nyamee dwure ne ye nzue
bia, na ofa nea y'ahone nu kye bo oted, wo ye bera nu.
Okuro mmiemudua soale, na ehye yee okyire kye babo ye ne
Kristo mmiemudua nu 9, na wadwoso wanya ngoa fofore. So
n'ati opena ningyein bo owo anwuro ne ningyein bo otena
bere daa, bo sona nye nnwui 5. Wasie sie yenwo kye okoyia
Nyamee, na ote kye bakaa bo bate ye nzue noa na osu maa
ye bere nu 2. Ote kye elui awa bo ofi bakaa piri n'anu na osu
maa pa 2. Nyamee ye do Krongono ne awura yenu na dnzuro
ewue ko. (Edwein 1:3).

Awurade Yesu nwa: Me yee nné dwosore ne ngoa ne, ebiala
bo ode me di ne, se wawu po a okonya ngoa. Na ebiala bo
ote ase na ode me di ne ngowu lle. (Yohane 11:25,26). Ebiala
bo ote me dwure na odedi ne de bo osomane me ne di ne
konya daa ngoa. (Yohane 5:24). Ewue ngora nni Kristonie
wso ngonim. Ewue wo nwowolee wo ni na wo ngonim wd ni?
€m)d ma ye la Nyamee bo onate Yesu Kristo so wafa ngonim
wama ye ne ase. (1 Koronto 15:54-57).

Ebiala bo wafa yenwo wama Nyamee ne nzuro ewue ko, kye
mmere bd dli nzia ne de ole anigye yee oko daa ngoa nu 2.
Na Asomafo Paul bobo nwa me kuro kye me tutu mmirika na
me ne Kristo kotena. Na ehye mmom yee 3te pa 3. (Filipo
1:23).

Kristonie pere yenwo kye okonwu Yesu bo owuri mmiemu dua
n'aso fale ye mogya Iélé me ngoa nanyunu. Sunzum krongono
ne koso ahye ye bo kye. Nne mo ma emo ahone tutu, emo
le Nyamee beli na me koso emo le me beli. Tenabere pee
wo me Baba awuro iti ngosa ngowa bieku na maafa emo
maho bere. Na nekaa bo nwo ne emo koso awa bere.
(Yohane 14:1-4). Bo anyea nwuni yele, bo asoe tele ye lle, na
oware sona ahone nu lle ne yee basiesie bama ebiala bo odo
yed. (1 Koronto 2:9). Dwudwure biala nne wiase bo oko hora
kohyirehyire ningyein bo owo anwuro do anaa bebo bali
ewiase sO ngonim na nuo.

Foto hye kyire bebo bale Yesu bali baadwu awielee. Atee bo
ofa so sa ko anwurod. Afei yengonwu ewue ngramba ne ko,
na anwuro abofo md yee yekonwu be 5. Abofo ne wonde na
waye ye kera ne ali bo wali ngonim ne aho Nyamee bere. Na
ye sunzum ne ye nwonae ne nne anwoonae bo opord n’abo
ko, na afei wadwu Nyamee nyunu. Okoye ye awaa awaa atuu
na wase ye kye emd ngoa pa nahorefoe emo ali kaaba hye
aso nahore, emdd se beho amigye nu. (Mateo 25:21). Abonzam
lle ye so tumi ko ofi kye Nyamee nwa ahoteefoe wue de ye

nyoboe yese wo yenyunu. (Edwein 116:15). Na ndere komvie
bie mviri anwuro kye: kyere ehye. Nhyiraa yee ole awufo bo
bawu Awurade nu fi kekesaalae bo oko ne. Sunzum ne nwa,
baale wo nwomee, na wadwuma koli wosi. (Adi. 14:13).

Na ehiania ne wuli na abofo mo soale ye maa ootenane
Abraham yenwo bere wo gpoe bo otore n'abo wo Ahennie
n‘anu bere. (Luka 16:22). Aliemaa bo ekenga ehye o5, Nyamee
boka wo ma efa w'ahone ema (ye), Yesu Kristo kye bo ye
dwure ne te ne, kye. Mmabienzua ne mma brasua fa w'ahone
ma Me. Okoma wo ahone bo nu ted na wabo ahone fofore
wama wo. Nne maa w’ahone lakalaka wo fa wo ko ngyegyee
nu, one bone akonnd nu, ofikye.: bo ofa yenwo to y’ahone so
ne te kwasea. (Mmebu 28:26).

Nakoso bo onate tee ne bekole ye ngoa. Sa fi watee te
n'aso na di tenenee si. Kae kye bone akatua yee ole ewue,
na Nyamee adom akyede ne yee ole daa ngoa wo ye
Awurade Yesu Kristo nu. Afa wonwo ama Nyamee anaa? So
gyidi n’anu sere, wo wonoa dwudwure pa nu, gyidi ne odo bo
ofi Yesu Kristo nu. Ofi kye: Emose bo emd ale ye bali ne, na
emd se ye kye okohora konea emo so kopem daa. £Emd gyina
gyidi krongono n’anu, emd bo mbaee wo sunzum krongono
nu, na emofa benwo bema Nyamee yedo n'anu.

Na daa emo nea Yesu Kristo gyidi nu Baa Panyi, one b oli
nzia ne. Na afei wasd> emonu na emd> gya aambura na emd
gyi bere pindii ne. Bo wafa emo wasie animuyam nu ne
nyunu. Kye mmenia bo baani nnee na bedu mu 5. Nyamee
bo ote nyanzanic komape ye Agyengwa ne. Yee animunyam
piri ne anwosere ne tumi te ye dee kekesaalae ne daa.
Amen. (Yuda 24,25).

A SPECIAL WORD FROM ANGP
UN MONDE SPECIAL DE L'ANGP
UMA PALAVRA ESPECIAL DA ANGP

This booklet "The Heart of Man" is available in over 538 languages
and dialects spoken throughout the world (Africa, Asia, The Far East,
South America, Europe, etc.) Our Heart Book is now also
available on cell phones, tablets, etc from www.angp-hb.co.za
or as an APP "Heart of Man" on Android phones.

Le livre du "Coeur de I'homme" peut etre obtenu en plus de 538
langues et dialectes parles dans le monde entier, a savoir: Afrique,
Amerique, Asie, Extreme Orient, Europe. Notre Livre du Coeur est
maintenant aussi disponible sur votre Telephone cellular, plaques,
etc. de www.angp-hb.co.za ou comme une Application "Heart of Man"
sur telephones Android.

Este livro "O Coracao do Homem" e obtfdo em mais de 538 linguas e
dialectos falados em todo o mundo, a saber: (Africa, Asia, America do
Sul, Extremo Oriente, Europa, etc). O nosso Livro O Coracao do
Homem tambem esta agora disponivel em telefone celular, tablets,
etc. de www.anqgp-hb.co.za ou como um aplicativo "Heart of Man" nos
telephones celulares Android.

The 10 heart pictures contained in this booklet are also available in
the form of large coloured picture charts (86 x 61cm) bound
together in a set of 10 pictures. These "Heart Charts" can be
obtained with European or African features and are particularly
suitable to be used in conjunction with the Heart Book for class-
teaching, open air evangelization etc. Kindly contact us to ascertain
the latest subsidized price of this chart.

Les 10 images du coeur qui figurent dans ce livre peuvent etre
obtenues en tableaux de couleur, format 86 x 61 cm, avec des
physionomies europeennes ou africaines. lls peuvent etre utilises en
meme temps que le livre du coeur pour des classes bibliques, a




I'ecole du dimanche ou lors de reunions de plein air. Soyez aimable
de nous contacter pour assurer les derniers prix en cours du tableau.

As 10 imagens do coracao, contidas neste livro podem ser obtidas
num conjunto de 10 imagens em colorido no tamanho de (86 x 61 cm).
Estes "Cartazes do Coracao podem ser obtfdos com caracterfsticas
Europeias e Africanas e podem ser usados em conjuncao com o
mesmo livro em classes de ensino biblico, evangelizacao ou ao ar
livre. Agradeciamos que nos contacta- se para confirmacao do ultimo
preco dos cartazes.

Kindly write to us if you are able to assist us with further translations
of our free Gospel literature, informing us of the language into which
you could translate this Gospel literature. Your assistance would be
appreciated.

If you have found salvation in Christ, or have been otherwise blessed
through our Gospel literature, please let us know. We would like to
thank God with you, and remember you further in our prayers.

Nous vous invitons a nous contacter pour faire des arrangements
concernant de nouvelles traductions de notre litterature, nous
informant de la langue dans laquelle vous pouvez traduire cette
litterature evangelique. Votre aide sera beaucoup appreciee.

Si vous avez trouve le salut en Christ ou si vous avez ete beni par
notre litterature, nous vous prions de nous le faire savoir. Nous
aimerions remercier Dieu avec vous et prier pour vous.

Nos vos convidamos a nos contactar, afim de fazer qualquer arranjo
concernente a novas traducoes de nossa literatura em outras Ifnguas.
Vossa assistencia sera muito apreciavel.

Se tem encontrado a salvacao em Cristo, ou se tem sido abencoado
por intermedio da nossa literatura evangelica, faca o favor de nos



informar. Pois nos gostarfamos de agradecer a Deus juntamente
convosco, e lembra-lo sempre em nossas oracoes.

For free Gospel literature, books and tracts in over 538 languages,
write to:

Pour obtenir gratuitement de la litterature evangelique, des livres et
des traites en plus de 538 langues, ecrivez a:

Para obter gratuftamente a literatura evangelica, livros e folhetos em
mais de 538 Ifnguas diferentes escreva para:

ALL NATIONS GOSPEL PUBLISHERS
P.O. Box 2191
PRETORIA
0001
R.S.A.

info@angp.co.za

A Gospel Literature Mission financed by donations
Une Mission de litterature evangelique financee de dons
Missao de literatura Evangelica financiada por donativos

(Reg. No. 1961/001798/08)

